
Штреднїм школом на териториї АП Войводини
Предмет: Явна поволанка за участвованє на манифестациї
Центер за младих „Ана и Бастиан“ зоз Канїжи под покровительством Покраїнского секретарияту за образованє, предписаня, управу и национални меншини – национални заєднїци орґанизує манифестацию „Камп без гранїцох, Канїжа 2018“, чий першенствени циль афирмация позитивних вредносцох мултикултурализму и промовованє медзисобного соживота заєднїцох зоз териториї АП Войводини.

Основна идея проєкту то даванє нагоди школяром штреднїх школох зоз териториї цалей Войводини же би ше у рамикох штиридньового кампу дружели, медзисобно упознали и змагали у популарних бавискох схопносци и знаня. Концепт змаганя предвидзує же би ше змагательни екипи формовало од школярох хторих делеґовали вибрани штреднї школи. Предводнїки екипох буду професоре, хтори ше попри водзеня екипи, буду старац и о безпечносци школярох под час тирваня манифестациї.
Камп задумани як место на хторим попри змаганя будзе орґанизована провадзаца програма и креативни роботнї пре медзисобне упознаванє, превозиходзенє етнїчних предросудкох и моцнєнє медзинационалного довирия.
Манифестацию „Камп без гранїцох, Канїжа 2018“ ше отрима у двох терминох у периодзе од 20. по 23. юний и од 24. по 27. юний 2018. року у Канїжи. На обидвох змаганьох предвидзене  участвованє 8 штреднїх школох.

Поволуєме шицки штреднї школи же би до спомнутей манифестациї уключели своїх школярох и професорох и на таки способ дали доприношенє успишней реализациї того єдинственого проєкту. Основни критериюм вибору учашнїкох будзе хронолоґия приявйованя школох на манифестацию алє и териториялни принцип, з якима ше посцигнє єднаку заступеносц представительох шицких штредкох АП Войводини на змаганьох.

Наглашуєме же при делеґованю школярох до екипи потребне обезпечиц єднаку заступеносц полох и водзиц рахунку о етнїчней структури екипох алє и возросту змагательох, з оглядом же плановане же би учашнїки змаганя були школяре возросту од 16 и вецей роки. Кажда школа делеґує 8 школярох и єдного професора.

Прияви треба посилац на адресу:

Покраїнски секретарият за образованє, предписаня, управу и

национални меншини – национални заєднїци
Булевар Михайла Пупина 16, 21000 Нови Сад

З назначеньом: „Камп без гранїцох, Канїжа 2018”

Скенирани прияви школох хтори сцигню по електронскей пошти ше вежнє до огляду з надпомнуцом же и ориґинална приява муши буц послата по порядней пошти на адресу Секретарияту.


ПОКРАЇНСКИ СЕКРЕТАР,

Михаль Нїлаш
